
PER DURBIR LO TALH |

« QUE DALLE »
d’aprés Florian Vernet

BALADER : de balada (danse) e balar (danser)
= Passejar ; au figurat contar quauquaren per
enganar quauqu’un.

Veire ‘baladeuses’ en argot franceés.

NDLR :“baladaire” per lo MP3.e beléu per lo
telefon barrutlaire.

BALES . Baleze en francés
Emplegat coma adjectiu = galhard, fort
coma nom = tipe.A Marseilha per sonar
quauqu’un : “Ou bales, monte vas ?”
Es tanben lo sexe mascle : faire plorar lo balés’.

BALLOCHAS : coma lei baladeuses son leis
olivas dins sa saca. ‘Oche’ en francés es mai
que mai emplegat ; dirloche, caboche, petoche
Mai aqui lo mot ven de « bala » Cf.l'expression
« Rompe balas »

NDLR : e l'autre « Rompe bassas »

« L OCCITAN BLOS »

d’aprés Jacme Taupiac
in Lo Gai Saber n°514

L’adjectiu epitet, Zo mai !

Per lei diminutius 'occitan prefera lei sufixis :
un canhot = pichon can ; un lebrat = una
pichona |ébre.

L’adjectiu plagat
- avant lo nom preenta sa qualitat: Saint Joan,
- aprés lo nom, marca una quantitat : port vielh.

Dos perilhs :
1. en Franga dison:
« a la Saint Georges » ; « a la Toussaint »
en Provenca e en occitan blos fau dire:
« per Sant Joan » ; « per Totsants »
2. per parlar de la data
francés : a la Saint Jean ;
en occitan : per Sant Joan..
Mai mefi ! se parlan dau personatge, fau
una minuscula a I'épitét :« sabi ben que
sant Joan es un apostoli »
E que que siegue, lo junhent de: sant —
Joan s’emplega pas jamai : sant Joan.

PER SANT JOAN lo precursor

Solstici d’estiu = Porta dels OMES

(lo solstici d’ivern es la Porta dei DIEUS)

Fudcs de Sant Joan

Artemisa e érbas de St Joan o érbas dau Diable



ENIGMOS POESIAS
7 OMENATGE a Lois BRAUQUIER 1909-71

Ay nombre d’amans indiscrets

li descurbi mon fonds eme grando confiango L’OULIVIE CANTADIS (vérs 1630)

per peno de mon imprudengo

m’examinon et van declara meis secrets. Aubre clar de Pallas, dlivié majourau,
Quand, di-fes, pietados, dins ta fueio argentalo

Quand an debita ¢e qu’an vis Ai escouta brusi lo canta di cigalas

a sei plus familiers amis Qu’en I'ounour de I'estiéu si crébon li mirau’,

aquestei non contens de creire

me trouesson souvent per va veire. Quand, di-fes, alounga coumo un pastre gregau
Emé lis uei tastant ti frucho vermeialo

8 A ferni, ausissént la cansoun maiestralo,

Fonds au mitan fach en auvalo Que dins ti bos sacra laisse lo vént terrau.

em’uno rego per detras

un manche que fa balo Viéi aubre miejournen, adeja, dins I'Atico,

e senso eu m’enplegarien pas. Lo san roumiéu Ouméro, escotant ta musico
Crésié d’ausi canta li flahuto de Pan.

Quand me veson la pango pleno

m’ausson emé anfazo emé hounour Aro que Pan es mort, ‘mé si danso agardivo

et la van vuja senso peno Lalejo 2 dins ta voues lou segren pretoucant

dins un trauc qu’es fac como un four. De Jésus que se plain au jardin dis Gilvo.

_ PAUMIERS de RIBA de MAR
Nai e | civilizaci :

E voei ! Nos an tancats a-de-reng sus la riba

V+ | F-|? | de | Bilang e enfaciats la mar qu’escupisse seis ersas

VoS fins a nosautres, ailas ! Ja, bacelats dei vents,
Au Segle Xlen ? desplumats per mistrau, sagatats per ponent.
au segle Xllen ? Leis dbmes nos faran crebar.
LA LENGA D’'OC
Ven dau francés Per faire de semblant, d’ér de Costa d’Azur,
dau latin dau poble sobeiran, - d’élegits de segur -
dau grec nos an forabandits de nostra térra maire,
L’OCCITANIA es an cambiat nostre sort. Tots rastegues, pecaires,
Un pais, Esperam que la mort. Malar !
una langa
1,2,3,4... Regions ? Avem per se noirir qu'un pauc de térra gasta,
3,4,5departaments ? lo bon ér qu’alenam es poirit, petrolat.
LO TROBAR es Nos resta qu’un plumau, i a de temps que la pauma
Un genre poetic ? la bregam plus au céu. Avem perdut nostra arma.
lo biais de cercar ? Siam que cadabres descarnats.

LA FIN’ AMOR es
Amor esperituau ?
Amor erotioc ?

Podem plus que mandar, au monde una crida.
De nos veire tant nus, beleu faran n’ajuda ?

Ajudaran tanben, tamaris, oliviers,

Lei TROBADORS que creban ai ponchs-ronds, solets.

n Pl .
do poeta:?? Ausissétz nostra crida muda !
de cantaires ? solstici d’estiu 2013

de musicians ?

de jonglaires ? ' se crebon lou mirau = la chanterelle de la cigale.

La baga de lausier per 0 fauta ? lalejar =° babiller, gazouiller ;. ici a le sens de plainte.



CONTE |

Lo CHIVALIER dau NINFEA
(correccion dau regretat Giu Martin)

‘autre temps, dins un pais tant aluenchat,
dei montanhas e apres desérts, tant perdut
que jamai degun I' avia rebalat sei grolas, un
pais tot béu just aqui sota lei nivols, I'avia un
drolle que pantaissava sensa relambi e tant
solament d’'una soleta causa: volia venir un

chivalier de tria. Mai éra encara pron jovent.

Un jorn que s’amusava dins lo desért a
faire de castelars amé l'arena, de fortalesas,
baloards e palais, s’aviset d’'una lagremusa que
se solelhava son budelet d’aur e bevia a
pichons cops de garganta la lutz de l'astre rei.
La lagramusa, tancada sus una peéira larga e
clota li ditz :

- Me pos balhar un chicolon d’aiga, tu ?

Lo joine drolle respond. Se disia LOGAIS.

- Penses que podsque trobar un fieu d’aiga
dins aqueu desért ?

- Segur! Sota ma péirassa, rebeca lo leseért.
E devala subran de sa péira, s’asseta subre
la sabla e...espera.

Pensatz bén que lo LOGAIS éra un
pauc sospres: lei lagramusas, de costuma,
parlan pas. De mai se troban dins lo deseért sota
lei péiras qu’'un fum d’escorpis jaunes e marrits,
de serps de la minuta, d’aranhassas migalas
tant grandas coma de sietons e en pagaia de
bestiassas verindsas, pusléu que d’aiga clara o
d’esquichons de frucha.

Era tafurat lo LOGAIS, e, encara de mai
curiés tant coma d’'una gatoneta. Se saup jamai
dins lo deseért ! Se fau tenir d’avis e se mesfisar
dei farfantélas que, se lei veses pas mé leis
uelhs aquo vau dire que son dins ta tésta...

- Basta! veirém ben ! se diguét.

Ameé forga prudenga, reviret la granda peira que
son dessota escondut se metét a lusir tant
coma lo plan lisc d’'una Iona remirant lo mestre
dau jorn. Alor, d’a cha pauc, s’espandiguét la
lbna fins a venir tant granda coma una mueia,
puei un estanhet e fin finala un lauset de I'aiga
de cristau tant transparent que se podia veire,
au trefons, quauqua ren de lusent.

- Grandmercé l'amic, diTZ la lagramusa dau
temps que se lipa un bon cop d’aiga. Longa mai
per tu, gargon ! E cabussA dins I'aiga canda.

Ne’n restA candit lo LOGAIS.
- Aqueu de cop! aquela empega! deslarga
tot espantat.

Remonta leu-léu lo lesert, lei patas embarnis-

sadas d’'objects beluguejants.

- Vaqui per te mercejar LOGAIS. leu, conoissi
ton pantais. Tu, poiras lo complir de bon.

Dins un bocan de ferratalha pausa au sou e ai
pés dau drolle un vertadier equipament de
chivalier. Manca ren : lo casco amé lo cimier, la
costa d’armas, lei grandei botas de cuer, lo
bloquier en forma d'escut e, subretot, una
granda espasa.

Mai s’agis pas d'armas e de vestidura de

chivalier dau commun. Que de non !

o Lo casco es tot d'aur ameé a sa cima un floc
de mimosas dei bochetas d’aur e dei primei
fuelhetas verd-jade ;

o La costa darmas es de fieus de seda
mesclats de fieus de la verge, tant solides
gu’es pas de dire. Es d’'una obra tan prima e
tan leugiera que, de segur, son pes es pas
mai lord qu’un bofet de parpalhon ;

o Lei botas, solidas mai plegadissas son de
peu escaumodsa de cocodila. Montan encara
mai aut dau ginolh e, susprenent, de cada
costat dau talon son doas alatas de plumas
de ciune ;

o E l'espasa! Quina espasa! larga e lorda,
que sembla un cotéu soisse am’ un molon
de lamas :

la granda lama de I'espasa ;

una lama-sérra ;

una lama-secator ;

una lama-tiretap ;

una lama pongon-agulha ;

una lama-fladt :

una lama-marteu.

Nookwh =

Co que lo laissa espantat, lo mai béu se
sembla, es l'escut. Lusent tant coma mirau
d’argent alusentite au beu mitan es pintada
una granda flor blanca e rosa, una de ninféa
ameé sa granda fuelha verd d’aiga a son entorn.
Pivela LOGAIS, l'escut. Pdou pas se nen
destacar l'uelh. E se passa quauqua-ren
d’estrani : la flor pintada s’escafa d’a cha pauc e



dins lo mirau d’argent alusetit se dessenha lo

rebat dau drolle que vén mens fosc puei e, fin

finala, ven net e clar.

De verai aqud’s estonant e magic ! Lo rebat dins

I'escut aubora I'espasa. Mai la bolega de la man

drecha, alor que lo LOGAIS, eu, la tén de la

man senestra - perque es pata-godia coma disian
lo monde d’avant-.

E I'espasa li vén cotigar lo ventre dau temps que

lo rebat li manda de moninarias a boudre.

Aqueu rebat es lo quite eu tot escupit mai... a

'envers.

- Aquela empega ! s’escrida LOGAIS. Tant es
granda sa sospresa que ne’n pou pas dire
mai long.

- De 0c, respond lo rebat. leu siau Tu, mai de
'envers, e Tu sias leu mai au rebds, au
contrari. Va sabes que son magics lei
miraus ! E aqueu que te donara d’explicas
per aqud es pan’cara dins lo monde e i es
pas naissut dempuei longtemps, sas! Me
presenti: a ieu me dison GALOELIS o
GALOEL, coma voudras mon brave
LOGAIS o LOGAISEL, de ta preferéncia !

- Alor! Tu sias leu sensa éstre leu, e leu siau
Tu sensa éstre Tu ?

Se bota arire lo lezerdon e li dona d’explicas :

- . Tot ¢0 que fa un l'autre es a lo tornar-faire.
Mai de I'envers.

- Espectaclos ! s’escriu LOGAISEL.

- Oc e non ! D’un meteis temps es bon e pas
bon que te faudra éstre forca vigilant, sas ! e
subretot bén chifrar a ¢o que vos far e forga
espinchar lo GALOELIS per veire son gaubi.

- Bondieu ! Sara forga complicat aquo !

- Te fau rassegurar. Pas tant qu'aquo. Te
mandara d’ajuda lo GALO lo mai que podra.
Pos li far fisanga ai piégers moments, emai
siegue un pauc farsejaire e t'enrabiara. Se
trantalhas e sabes pas ¢0 que te fau far,
sara aqui per t'ajudar e te conselhar. Totei
dos ensems aurétz mai d’astre per pas vos
enganar e ben capitar. Es pas béu tot
aquo ? Es pas fantastic ? Mai en veritat es
un pauquet difficil de viure ensems, a dos!
Faretz d’esforg. Vaqui !

Tot d’una ven gréu lo lezért gris.

- Ara que sabes cu sias, cu es l'autre, que
totei dos ensems ne’n fasétz plus pas qu’un
e que tot solet pos estre doble, ton nom sara
desenant: Chivalier LOGA o Chivalier

GALO. Un o I'Autre, Un e I'Autre. Quauquei
cops lei dos. t‘enganaras pas jamai. Vaqui !
Vaici ta « Cérca.» La princessa NINFEIA,
Reina des Aigas dau Laus es presoniera
dempuei I'an pebre dau DESESPER, I'0rre
masc negre que son reiaume tan negre es
lo de PETROEILAS. La ten d’a ment, lo
masc, au fin fons de son castelon tant sorn
e negre coma suja dins un marrit ort, una
térra-gasta, romeguiéera, clafida d’érbas
feras. Es encadenada, pecaire dela! Es
encausa d’aquod que d’a cha pauc es vengut
de mai en mai grand lo desért e encara de
mai en mai desertic. La sabla mastega la
bona térra e l'aiga, tant rara, es venguda
poluida. Rara e carivenca. Sias lést LOGA ?

Trantalha pas manco une segonda LOGA :

- Siau lést!

- E ieu GALO, tanbén, crida lo rebat de
I'escut. De segur fan lo pareu lei dos.

- Aquo va. Vaqui vostre blason.

De la poncha de sa coa la lagremusa fronga lo
subreplan de l'aiga d’onte giscla una vertadiera
flor de nimféa que se ven pegar sus lo bloquier.

- Siatz venguts Chivaliers. Desenant LOGA
sias lo CHIVALIER de la NIMFEIA. Siguétz
gents d’onor totei dos ! Gents de Paratge

E patafllou ! cabussa dins l'aiga lo lesért e ven
autantléu una lagramusa-d’aiga.

Restan mut una passa de temps lei chivaliers.

- Mai monte anar ? chifra LOGA. Costat dau
Levant ?

- Que de non! D’autra man, devérs lo
Ponent, murmura GALO.

LOGA vira l'uelh vérs la flor de ninfeia
blasonada de l'escut: lei petalas son totei
viradas d’'un meteis costat. De segur ensenhan
la bona direccion.

- Es peraqui. Zou, d’enavans !

LOGA pica lo sou dau talon e...pfffut!... una
brava forca lo buta d'enavans am’una tala
velocitat que seis aurelhas siblan e se ne
manca de pas gaire de jalar dau vent de la
corsa. Leis alas dei botas bacelan l'ér e
floflotejan tant Iéu com’aquelei d’un bécaflors.

E lampa que lamparas...



Passa de deserts aspres, de montanhas
ennivoladas, subrevola de ribieras e de flumes
gros, de laus gigants, de mars immensas, de
valadas fonsas e ennebladas, d’ermas
ennevadas.

Pren térra dins un gaudre fér, tristas. Un
endrech monte I'i a que lei cropatas per i portar
la biaca. Un caminet envabrat e rocassos se
prefonda dins un espés reganéu dei fuelhas
grandarassas e de bochas clafidas d’'una mena
de granas de borra de gratacudu, de brancas
forcudas, entravacosas dei longueis espinas
ponchudas. Impossible de passar.

- Lama-serra ! crida GALO.

Quand e quand LOGA la sorte. Serra lei
brancas e lei romias qu’'engavachan lo
passatge e se rebronda un caminet. Au mai
s’avanga dins lo tuneu verd, au mai son
lobngarassas e crocudas leis espinas que i
grafinhan la costa d’armas. Urosament la podon
pas estracar.

- Lama-secator, brama GALO.

- Gramaci, vielh fraire !

E talha que talharas ! Zo !

Subran, una planta manjacarn li manda seis
arpassas. Autanléu son immobilizats, paralizats
lei dos brag dau paure LOGA. Envertolhat coma
un rostit! Manca de s’esvalir tot son coratge
quand vei venir la gola badanta e bavejanta de
la manjacarn. Lei mila dents jogan dei
castanhetas am’un bruch esglariant.

- Au secors chivalier GALO ! Ajuda mi. |
- Alarecarga! Alarecarga ! brama GALO.

De l'escut d’argent, dau cor de la flor de ninfea,
giscla d’'un cop una pica que tabassa lo vegetau
mostrés. Dins un virat duelh, la planta
manjacarn ven un milierat de tulipons roges
gu'apalhan lo sou, sota lei pés dau valent
chivalier LOGA, coma tapis de ceremonia,

Mai... Pas gaire luench, una armada de bolets
verinds, esconduts dins leis autas érbas,
bandiguon a boudre de milions d'esporas
pudentas, empoisonadas e empestadas sus lo
pros chivalier. Urosament de son éume que
n’avia abaissada la visiera. Savia precaucion !

- Serra, copa, talha !

Serra, copat e talhat de sei dos bra¢g LOGA,
lei pés e lei capochons deis infeccios
campanhous-fos que tanleu que son sagatats
venon un molon de girofladas de totas colors e
que senton bon.

- Gramaci Companh! Fasém avans mai
fasem mefi !

A pas fach tres pas lo valent chivalier qu’'amé
una velocita a donar lo lorditge, una ldnga longa
rai¢ sortida de monte saup pas, encordela lei
doas cambas de l'erdi. LOGA s’estramassa, lo
morre dins una toscassa de treule. Se ronson
sus eu totei lei fuelhas per assajar de I'estofar
en intrant dins lei fendas de la visiera dau casco
e de limmobilisar en s’enfornilhent dins lei
margas e lei botas.

A mitat estofat LOGA pou plus que de renar una

crida de secors. Mai n’es pas utile que GALO a

ja commencat son obra e bacela la racina amé

son espasa. Pica de pic emé de talh, copa de
trogets que reguinhan de furor tant coma
d’escas sus musclaus. Totei lei trdo¢ venon
blavets, gau-galins, margaridetas e provencalas

Tre qu’es desliurat d’aquela mena de liana-raig,

LOGA comenga son trabalh. La lama tira-tap

enrabiada, bostiga e farfolha dins I'estofanta

tosca de treule e la derraba d’en plen. Cada
fuelha ven tanléu bacin-d’aur.

- E Beé! Fin finala es liura la rota. Manca
plus que de flors sus lo camin ; tota la seuva
sembla nos faire boqueta. Daut! Daut!
Anem, Zo!

Pasmens, ges de bofet dins l'ér, ges de

bresilhatge d’aucéu, ges de cracinament

d’'insécte, pas la mai pichona crida de beéstia.

Silenci totau que mete en ancia. Sembla mort lo

bosc.

- LOGA ! Aganta ton galobet e joga. léu vau
cantar.

Léu dich, leu fach. Alora se ronsan sus lo
chivalier de miliassadas d’auceus de totei
colors. Ne venon dei quatre cantons dau ceu.
Volestrejan a son entorn sensa relambi.
E piauta que piutaras... Aqueste cop se tapan
leis aurelhas LOGA e GALO , 6 pecaires d’elas !
- Grandmercé beus Damiséus, piutejan
'aucelum, gramaci. Ta tan doga musica I'a
romput I'encantament dau ‘“restar-mut” que
'afros DESESPER amochonat dins son
castelas negre e segrends nos I'a mandat, I'i a



ja forca temps, en clavelant lo béc d'un

rossinhou sus son portau grand.

- La nota magica que I'a desclavat I'as tot beu
just jogada. L'encantament es acabat tot de
bon e per sempre. Piupiupiumercé !

- - Ne'n siau urds. Bessai que podétz me
dire coma fau faire per i arribar au castelas
segren0s e negre. Me fa mestier de
desliurar la princessa NIMFEIA ?

- - Avétz que de nos seguir Meisenhors.
Mai jamai i podratz arribar, ni mai ame lei
botas aladas que son trop pichotas. LOGA
te ne’'n fau de bén mai grandas e ben mai
galhardas perque la lobiéra d’aqueu capon
feni de DESESPER es quilhada tot d’en aut,
dins un nivolas de plueja, de granhola e de
néu, un vertadier nivol de brefonia. Solet, I
ULHAUC t'i pou menar. Vénes ! As que de
nos seguir tan velog que pos a aletas que
t'ajudan.

LOGA pica lo sdu dau talon e lampa tant coma
fusada sus lo camin, ara cubért de flors
multicoloras.

Arriban léu a I'drle de la forést. Dins una
immensa prada deis érbas verdas e grassas,
picotada de crocus, de te-vesi-e-tami, de
corbadonas e de crentosas violetas, una
fedonalha tota joventa foligauja a I'entorn de sei
mairas. LOGA amé la tropelada de piupius
volaires se sarra plan-plan per pas li donar
d'esfrai. Pasmens dos fedons sospres,
bombisson e... s'enauron. Estabosit LOGA
s’aplanta. Lei cavalas e sei pichots, prenon vou :
totei an d’'alas !

- Aquela empega ! Aqueu de cop !

Plan-planet, sensa butar son pas, se sarra un
grand garanhon pigat, deis alas immensas. Es
ufands, impausant.

- Siau 'ULHAUGC. Pd&di far quauqua-ren per
tu, noble Chivalier ? Diaussi ! N’i a pas gaire
que son arribats fins aqui, te va podi dire !
T’a faugut coratge, temeritat, prudéncia e
paciéncia que son totei vertuts cavaleirésas.
As de besonh de mon ajuda ?

- Me faria mestier Senher Cavau ! 6 perdon !
Senher ULHAUC. M’an dich l'aucelum que
tu solet me podrias menar fins au castelas
negre e segrenos dins lo nivolas negras dau
caponas DESESPER. Siau encargat de
mession : desliurar la princessa NINFEIA
que lo gros maufatan se la ten presoniera.

Que l'estofésse la pésta; qu’agantésse la
ronha au cudu e lei brag corts, que i
creissésse un paletuvier, que li...que li...

- Es tu que te vas embrigar de ronha,
Chivalier LOGA. La rabia te fach venir néci.
Calmos ! Vaqui bén. D’effiech, fa de temps
gu’'esperi la venguda d’un pros chivalier e
que siau lést per l'ajudar dins sa mession.
Nosautres tanbén, volém desliurar NINFEIA
la nostra princessa, la Reina deis Aigas, dei
Boscs e dei Flors de prats. Quilha te subre
mon esquina e partém !

Un cop LOGA d’escambarlons sus lo
gropa dau garanhon, ULHAUC pren lo vam e
s’enaura. Cap sus l'orizont, lampa tant coma
sageta vers lo Zenit, costat d’'un immense
nivolas sorn e brut. Es una mena de cumulo-
nimbus borrilhds que baveja sa crassa pegosa
e laissa de longas tirassieras negrejantas dins
lo ceu liure pasmens tant pur coma un linde
safir.

- Vaqui lo brut reiaume de PETROEILAS!
endilha 'TULHAUGC.

Sa roba resta d’'un blanc de néu dau temps que

vola dins la lutz dau soleu. Pasmen, d’a cha

pauc que se ven au ras de PETROEILAS, que
s’enfonsa dins l'escur dau cumuld-nimbus
gigant, lei pitas grisas de sa roba venon mai
grisas, mai fonsadas e tot lo blanc s’ensorna,
vira quasi au negre de la suja quand la sornura
s’enegris. Resta brilhanta plus pas que l'estéla
blanca de son front, qu’es d’'un blanc alusentit.

Au finfons de la nivolassa, es la negra
nuech, lei tenébras en plen. Plus pas un pichon
rai de lutz. Resta qu’una lusor foscarina qu’'es
pas de lume ; ven pas de la lutz..

- L’i siam. Desestriva-te, ven ULHAUC a la
chut-chut tre que sei batas tocan lo sou. E,
Embarres pichon teis uelhs que son encara
emplits de lutz. Te fau leis acostumar ai
tenébras.

Escota, LOGA e obeis. Quand leva lei parperlas
e duerbe grands seis uelhs, agacha d’en pertot.
A sei pés un draion s’enfonsa, en serpatejant,
sota leis sornas e negras ramieras d’una seuva
negra e espéssa. Trantralha.

- Fai avans, li ditz LOGA sus lo cop. leu i vesi
clar ; te méni.as que de me seguir.

- M’es mai que dificil de va par far aquo,
richona LOGA.



En partenca LOGA gramaceja ULHAUC amé

calor.

- Tesperarai aqui, endilha sota votz lo
garanhon. Beléu que...! Tanléu NINFEIA
desliurada, entorna-te aici dau mai léeu. E
mefi ai mascarias. L'Afrés deu ne mandar
d’en pertot.

S’encamina d'un pas decidit LOGA. Lo
draion ven léu redde e calhassos. De bartas tant
espinos que pou pas manco i intrar una ratona,
fan una baranha dei doas ribas e de cops que i
a embarran l'estrech passatge. S’arrapan a la
costa d'armas leis espinas, la grafinhan e
assajan de l'especar. LOGA se ne pou pas
despegolar. Es presonier tant coma peis au
fielat. POu pas bolegar e faire avans.

- Lama-secator ! Lama-secator, brama GALO
. Copa ! copa!

Copa que coparas... talha que talharas... d’'una
soleta man LOGA e se fa lo passatge a travérs
lei boissons.

D’a cha pauc ven mai clar lo caminet. Lei
boissons grafinhencs fan plagca a d’aubrions
torts e botis, sornieus, que mandan de lianas
viscas que s’enrodelan ai cambas, brag e pitre
dau brave chivalier.

- Lama-serra, lama-serra, udola GALO.

E sérra que serraras... Coquin de bon sort!
Coma fa bén son pretzfach la lama-sérra ! Mai
que mai ben, sas ! Detras LOGA resta pas
gu’'un molonas de tro¢ de lianas que se
bidorsan e se donan d’ér de coas de serps
copadas.

L’espera una autra esprova. Subran una
armada de rocas apareis. Sorton d’enludc.
S’arrengan de cada caire dau caminet. Tot béu
just coma passa, LOGA, venon tot roge e se
boton a escupir de longas flamas que lo lipon :
aquelei rocas son de peiras de fudéc. Manca de
pas gaire de sufocar de la calor e de la
tubadissa, lo paure chivalier, e d’éstre tant rostit
coma costeleta o peis en papilhota. D’astre :

- Léu! léu, la lama-galobet! Bofa! Bofa!
brama, esglariat, lo brave GALO.

LOGA emboca la lama-flaiitet. E bofa que
bofaras... D'un alen tant fort coma lo dau
mistrau, amorcga lei flamas una aprés l'autra. Fin
finala es liure, lo passatge.

- Gramaci vielh-fraire | Sensa tu, un pauc mai
eri cuech.

- Subretot se m’avias pas crud! rebeca
GALO en s’estofant quasi dau rire.

S’encaminan sorrisents leis chivaliers, un au
brac de l'autre.
Camina que caminaras.

Tot a n'un cop, plus pas ges de camin. De
verai, dispareis sota un tunéu tant sorn coma un
forn. S'’i vei ren de ren; pas manco la poncha dei
pés.

Trantalha LOGA. L’avia beléu una autra rota ?
O un autre biais de seguir aquesta d’aqui ? Que
pastis ! Ara i a ges de chausida. Se fau riscar.
S’enfonsa dins la negror e li sembla caminar
d'oras. Un silenci pesant e menagos rende
'escuresina encara mai segrenosa e la vouta
tunelenca encara mai quichosa.
LOGA s’aplanta subran. Sei mans, a la chaspa,
tocan una mena de paret, una paret qu'es
mens dura e mens freja qu’una de peira.
- Diaussi! Maugrabieu! Pér la san biéu e
maladiccion ! Lo pertus es tapat.

Se crei pas de dire lo verai. D’efiech la paret es
la superficia plana d'un tap gigant de suver.
Engorga lo gros voide.

Es lo quichar de la clau ? La fin de sa cerca ?

- Perpensam, GALO !

- Es tot chifrat. Dises qu’es un tap de suver ?
La solucion es la lama tira-tap.

- Que siau toti !

- Te Vvai fach pas dire...

LOGA emponha sa lama, la tanca au béu mitan

dau tapas mostrués e, vira que viraras...,

enfonsa lo tira-tap fins a la garda.

- Ara te fau tirar fort fort. T'ajudi... amé la
pensada. Zo ! Issa Panissa !

- lIssa!lssa...

Bolega pas mai d’'un menut lo tapas. Pas manco

d’'un peu. Escagassat, aflaquit, a mand de cridar

séba, LOGA se laissa tombar de cuou.

- Aném! Zo! Chivalier dau Fenhantitge, de la
Pigressa, dau Fug-I'dbra. Pasmens es pas
un malurds trog de suver que te va resistir ?

LOGA s’apontela contra la muralha de suver,
tira coma un tron-de-goi e, tot d’'una, lo suveér
larga : sobde ne’n sorte la lama e, un gros trog



am’éla. S’espatafla cambas-viradas lo tiraire de

tap.

- Adieu bota ! Es fotut, ven.

- Que de non mon bon colléga. As cavat una
pichdota galaria qu'es un passatge pron
grand per tu. Mai se pos lo regrandir una
briga ?...

Aqud un cop fach, LOGA s’entrauca dins
'estrechon tuneu De rebalons d’oras, s’atroba
son nas a l'er sus una esplanada clafida
d’argilas e d’ortigassas. Se pou auborar, enfin. -
- Ailai!ai!de meis esquinas !

- a!seNtipas ren leu, galeja QALO

A cent pas se dreissa una posterla embarrada
am’un portau espetaclos bardat de largas platas
ficadas ‘mé de clavéus de la tésta tant granda
coma aquela dau LOGA. Lo pont-levadis de la
fortalessa es abaissat. Dessota, I'aiga morta,
pudenta e verdala d'un valat fons e larg,
environa la ciutadéla.

- Mefi! LOGA, li giscla GALO a la chut-chut,
aqueu pont-levadis qu’es abaissat me
sembla qu’es una leca, un aganta-colhon!
Méfi-mefi ! Prudéncia !

- Testrancines pas, béu senher!...tenes-mi
d’a ment que ieu te gardi.

Tot en’un cop, un estrani sentiment I'aganta a
LOGA. Coma aqueu dun estremament.
L’ambiant se fa que mai estofegant ; ges d’alen
dér e quina odor! Una odor d’escaufit,
Perqué ?

LOGA, per instinct, sensa se n’‘avisar, agacha lo
ceu.

- Estrangi ! aqud’s bijarre !

- Poja!poja!

Tot duna compren lo perqué daqueu
maléstre : es bas e arredonit lo céu; es d'un
verd encre, sorn. E tomba sus sei bords, a
drecha e a senéstra. Sota lei pés tanben es
verd-aucipres, lo sou.

Ensems s’escrigon lei dos erois :

- Siam embarrats dins una botelha giganta !

- De trespassar son gros tap avém passat
son colh !

- Malapésta ! Vaqui que siam agantats come
de garris.

- Que de non, frairet, que de non lo rassegura
GALO.

- As rason. Tot lo reiaume de PETROEILAS
es dedins aquesta botelhassa. Doncas lo
casteu sorn e negre dau DESESPER i es.
E tanbenla princessa NIMFEIA i es
retenguda. E lo Maufatan se I'i esconde, se
I'i amata dins quauque cantonet sorn e
negre, dins quauque endrech. Zo, fasém
avans.

- Sus ! Sus ! Barra sus lo DESESPER!

- Impossible d’escaladar lei barris. Ai ges
d’escala ni mai de rampons. Coma faire ?

- Aldra te fau rompre lo portau. Sorte ta lama-
martéu. Bacela ! Rompe ! Rompe !

LOGA se ronsa subre I'esplanada, passa léu lo
pont-levadis que quatecant comenca de se
levar.

- Vé la leca! la trapela, lo tracanat! Va
t'esquichar coma una merluga contra la
porta e t'enastar coma una polalha. Léu!
leu! Tot lo debas semble d’ericon, clafit de
ponchas agudas.

E rompe que romparas..! Lo dangier tant
proche li dona de forgas per detz au bacelaire.
‘Mé son martéu pica tant fort que se fendescla
dins ren qu’'un cop, I'espessa porta. Barras e
claveus volon de totei costats e la fenda es
venguda pron larga per passar.
LOGA s'i ronsa e se trova dins una cort dau
dedins barrada a tot son entorn de bastiments e
d'autas parets. Sensa se pausar ges de
question se ronsa tornarmai vers lo gros dau
bastiment. En quauqueis encambadas travessa
la cort, creba la porta d’'un grand cop de sa
lama-martéu. Se troba dins una granda sala
encombrada d’armaduras e de maquinas de
guérra de totei mergas e de totei grandors. Es-ti
prisonier dins la sala d’armas ?
Pasmens a béus uelhs vesents una mena de
sortida, estrecha e amagada, es au fin fons de
la sala. Es lo sauvament ? Aqud’s pas de cana
(tras que segur) que totei lei parets escondon
de passatges secrets darrier lei tapissarias, lei
paradoiras, lei pintadoiras e tabléus, mai... Se
ronsa a tota zuerta dins un corredor. Grata
camin e lampa de la paur de quauque cop
sornarut.

- Es pas possible, se pensa LOGA, qu'ague
ren ausit lo DESESPER, e que bolegue pas
mai, pas d'un det, d’'un peu. Encolerit manda
una crida : Sorte de ton trauc cagobraias !
Te desfisi pantoquet ! Fai-ti veire vil capon,
chivalier dau triste morre !



Un silenci jalat, solet li respond.
- Fai avans, marcha ! Te gardi, Agues pas de
crenhencga! lo rassegura GALO .

A la vouta d'un recoide lo corredor
desboca d’'un cop sus un grand plan, se se pou
dire. Aqui creisson tant solamnent de romegas,
d’'ortigas, de plantas verinosas e d’aubrions
espinds. LOGA es dins I'drt dau Marcamau.

- S’aqud’s un ort, alor mi negui ! clusse GALO

Mesfisant, agachant de tot caire e canton,
LOGA s’avanca. Tot en caminant dalha lei
marrideis erbas qu’emcombran son avans.
Arriba ras d’'una espessa sanhiera. De sanhas
e de canas autas, emplumassadas e espéssas
'empachan de veire mai luench. En trantalhant,
pausa un pé sus un sou moligas e tot trempe.

- Un estanh ! Beléu d’arena movedissa. Méfi !

Mefi | chutchuteja GALO.

LOGA traversa la sanhiera sensa pena mai sei
botas s’enfanguan fins ai ginolhs. En fagia d’eu
I'a un estanh de l'aiga negra e fangdsa, clafida
de raic e de brancas mortas. Ribon-ribanha
s’espandisson sus l'aiga de vastas fuelhas de
ninféas d’'un verd mai que tristas.

Au béu mitan de l'estanh sembla flotejar una
illeta pelada, levat d’'un solet aubret mena de
tamarissa monte NINFEIA, la paureta, es
encadenada. Sa testa penja sus sa peitrina
coma s’éra sensa vida. Sembla deseimada.
L’estofa un badalhon. Pecaire d’ela !

- Princessa! NINFEIA!... NINFEIA! brama

LOGA, a se desgargamelar

Tanléu leva sa cara NINFEIA e, maugrat que

siegue encara una briga aluenchat, LOGA pou

veire seis lindes uelhs d'aigamarina lusir

d’esper e de joia. Semblan li sorrire.

Alor LOGA pica lo sdu molh de tota sa résta de

forcas. Sei botas aladas lo bandisson mai

davans e bombis de ninféia en nimféia fins a

l'illeta. Rompe la cadena d’'un cop solet de son

espasa e lo mai polidament possible destaca lo

badalhon.

Son pas per lo mercejar lei promieras paraulas

de la Princessa :

- Gardatz-vos Béu Chivalier! Lo masc
DESESPER s’es escondut.

- Monte ?

- Dins aquest garbaironas de fen, ailabas,
dins I'ort laissat en gara, costat de la térra

gasta, proche dau torrelhon. Solet lo céu
saup ¢o qu’es a carcular coma cainaria ?
- Vau I'en descasar manu militari.

E zo mai, sauta de ninféia en nimféia, bombis

subre la riba e corre sus au masc negre. Se

tanca davans lo garbairon e brama :

- Defora capon ! Defora gusas ! Traite, felon,
picamota fug-I'Obra, tavan merdassier,
estracabraias ! Te mandi 'escomessa !

Respond que la musica mistolina e cracinejanta

de cascavéus que se bolegan! tin-tin, tin-tin...

Lo bruch es a correr d’en-dessus leis aigas,

mortas, portat per un alen misterios fins a

NINFEIA que, dau cop, peta d'un rire cristalin.

- Daut! Daut! Chivalier ! Es a tremolar de la
petocha I'abominable DESESPER [I'Afros.
Sei mans e sei ginolhs trantalhan tant fort e
sei dents martelan e fan tres-tres talament
que tot aqud te fai de musica de
castanhetas. A tant paur lo bogre que pou
pas mai se bolegar lo rinquinquin, ni mai
que de te gitar un sort. Pou pas manco
pioutar e te mandar un encantament.
T’emmascara plus! Es tieu. Te resta plus
que de lo derrabar dau mitan de sa feniera.

- Comafau far ? s'escrich LOGA. Es tant
grossa e fonsa aquesta feniera !

- Pica! pica, li rebeca GALO. Sorte la lama-
agulha e assaja de chifrar a 'envérs.

- Coma fau far ?

- En plaga de cercar una agulha dins un fais
de fen, coma a l'acostumada, as que de
cercar dins lo fen amé ton agulha. Vaqui,
am’aquo pas mai ! Pica ! Pica !

E bona dich lo bon conseu, LOGA bostiga 1&u-
leu dins la garbeira. E pica que picaras... Fin
finala de cridas dardalhan de longa au dintre
dau fen:

- Ail Ai! Ail de ma tésta! Oi! Oi! Oi! de
mon cudu. N’i a pron! N’i a pron! Basta!
Gracia ! Gracia Senher ! Prene compassion
T’embarra pas lo cor. Cridi mercé, MERCE !

- Fora de ton recatador, rascos ! gusas ! o te
vai transformar en passadoira !

- Sorti ! Sorti ! Vé, siau aqui !

Doas mans pegosas dei tressusors escartan lo
fen e apareis I'0rre morre tristas de I'afrés, verd
de la paurassa e tot moligas de coardisatge.
DESESPER tremola tant fort que fa quasi pietat.
LOGA a pas lo cor de li mandar sa brava



espasa a travers dau cors. Subran, I'espasa
luse coma un rai de soleu un cop la raissa
passada. DESESPER esconde |éu seis uelhs
darrier sei mans negras dei dets crocuts. Pou
pas sostenir I'esclat de la lama, simbeu d’onor,
de valenca, de veritat, de paratge. Tocat de
compacion lo noble chivalier li bota la tésta sota
son capochon e la trista cara dau masc passa
per z'uelhs.

Alora, tota sorisenta e leugiera, NIMFEIA se

sarra. Sa prima roba d’augas e de perlas d’aiga

floteja tant coma une cherpa neblejanta. A

tancat una esplandida flor de nimféia dins son

peu teissut de fius d’argent e tant verds coma
seis uelhs. Es una melodia de la veire e lo cor
de nostre erdi pica mai fort. Ten sei cadenas
rompudas de prisoniéra en mans. LOGA tot
d’'un temps e dins un vira d'uelh ne carga lo

Maufatan, li bota lo badalhon amé tres nos sus

sei brigas engaunhadas de monina rascosa.

- Grandmercé Béu Senher. Son acabadas sei
mascarias. M’avetz pa’ncara dich cu es mon
desliuraire. Vos, se sembla, conoissetz mon
nom mai ieu sabi pas coma vos dison.

- Me dison LOGA , bretoneja lo chivalier...

- E tanbén GALO, aponde una pichota votz
en s’esbofant.

Tota risenta NINFEIA se clina e pausa un gros
poton sus lo bloquier que ven d’'un cop tot rose.
Peétan dau rire la princessa e lo chivalier.

- LOGA te fau embarrar per sempre lo
DESESPER. Fau I'empachar de faire sei
coquinarias, sei cainarias, ai joves que
venon e a-n‘aquelei que son pa’ncara
venguts au monde. Pestela-lo dins sa torre
sorna e negra e dona li la petdochassa de
contunia.

- Té ! Bord que la lutz e la clartat an trepassat
sa sornura, vau l'estremar e l'estacar per
sempre dins la torre-plataforma qu’es darrier
lilleta, au beu mitan de I'estanh fangassier.

LOGA aganta lo Pegds, 'Enviscés, e arriba en
quauquei bombs a la torre. NINFEIA arresta pas
de rire e de picar dei mans. S’entorna quérre la
pricessa e Intran dins la granda sala de la torre.
DESESPER es estacat solide a la paret en facia
de la porta monte LOGA fixa son espasa que
flameja dins la sornura. Es pas possible de dire
coma.

Es forca forga triste de laissar son espasa per
sempre LOGA mai, es ¢0 que costa la patz dau

monde ! Dins aqud pensa de recobrar leis autrei
siéis lamas e lei destaca de la Lama Maja. Qu
saup se podran pas servir encara un cop ? A
mand de plorar, gonfle d’'esmoguda, tenent la
man de NINFEIA, lo pros chivalier batesma son
espasa. Desenant « FIDELA GARDAIRITZ » te
sonaran, nosautres e lo monde.

DESESPER, tésta sota pou pas manco

espinchar I'esclarianta lutz de FIDELA. De rabia

impoderésa cracina de sei dents; sembla

d’ausir une viélha carela rovilhada de potz.

LOGA li Iéva son badalhon :

- Podras bramar tot ton sadol tre que sarem
desforats de ta diabolica botelha, auvari dau
diable. Degun jamai t'entendra plus.

Lei dos jovents sorton man dins la man.
Sorrison de bonur e se fan gloria: mission
complida. La Cerca es d’acabada.

Retraversan tot d’'una lo segrends reiaume de
PETROEILAS, repassan l'estrech pertis dau
tap de la botelha giganta e se retrovan a la
sortida dau tuneu.

Leis i espéra aqui 'TULHAUC.

- Aguéri pas pron de paciéncia per vos
esperar d’ailabas. Me languissiau de
tornarveire e de saludar la Princessa
NINFEIA. Pincessa, vos réndi omenatge.
Jamai de jamai un cren de ma coa dobtét de
LOGA... ni mai, segur, que de GALO,
aponda am’un pichot endilhament dau rire.
Avetz totei dos de PARATGE! Ara, fau
sagelar lo tap en fin finala, que plus ren de
negras, de viscos e de pegds lagremeja
d’aquela botelhassa de malur.

- Mai coma ? Avém ges de cira per sagelar !

- Vési qu’as encara ta lama-flautet. Alor ? ges
de problema. Jogue.

LOGA tanléu, se bota a jogar de son flaiit.
Estranja musica que ne’n sorte ! Sembla plus a-
n’ un zonzonamant, a-n'un bronziment, qu’a
una sinfonia. S’arrésta, estomagat e regarda
seis amics que sorrison de son espantament.
Subran dins lo ceu vengut forga clar, apareis
una nebla zonzonanta, un milion de ponchs
d’aur. Son environats leis amics d’'un milierat
d’abilhas pichonetas que te fan un bruch de te
rendre sord.

Alora NINFEIA canta coma d’un zonzon :



- Bochas daur, vaici ¢0 qu'espéri de
vosautres : amé vostra ciera, sagelatz a la
leésta aqueu tapas. Que siegue engavachat
per sempre.

Quand e quand se bota a I'dbra lo pdble pichot
e lo tapas es sagelat en mens de temps que
ne’n fau per lo legir. Tot béu just au moment que
la darriera abilha a quichat son darrier peton de
ciera, s’entende un rugimentas, una bramadissa
gu’espéta au dintre la botelhassa. Aquela crida
de rabia furicsa dau DESESPER fa balejar
perilhosament lo gigantes botelhon. Lo castelon
negre e sorn se clina, se clina se... ... e résta
tornat sus lo costat.

- Seria mielhs per eu que cride pas tant fort
sas ! clussis GALO .

- Restem pas aqui mai de temps. Se fau
esbinhar a tota =zuerta. ven ULHAUC
Quilhatz vos léu sus mon esquina e, zo!
lampam vers l'ostau.

Nostreis amics gramacejon leis abilhas e
s’escambarlon subre I'esquina dau garanhon.
L'ULHAUG, lo grand chivau deis alas blancas
pren son vam e tau una sageta landa vers la
terra. Crebat a la passada lo brut cumulo-
nimbus e vola dins la plena lutz dau soleu fins a
I'oasis dau Reiaume de NINFEIA.

Mai d’'un cop lo Chivalier LOGAISEL -
amé son propri rebat GALOELIS segur, rendét
visita a NINFEIA. Emai s’entornét e totjorn que
mai sovent... A belei fes ULHAUC, d'una
volada, venia saludar lei dos jovents e li adusia
lei bonei ndvas de la seuva, ara desencantada.
E de segur, tanbén dau DESESPER.

Un béu jorn, venguét linde lo ceu. Ailalin
a l'avalida de la terra e dau céu la vista fuguét
desgatjada : partits lo cumulo-nimbus crebat, lo
castelet negre e sorn amé tot lo reiaume de
PETROEILAS tot s’éra avalit.

Pareis que lo DESESPER de tant bramar
de longa de la rabia, de tant bolegar per
s’escapar de sei cadenas, finiguet de far perdre
son compeés a la botelha mostruosa. D’a cha
pauc la botelha rotlét fins en riba dau nivol
negras e, fin finala, cabussét dins leis abis de la
grand mar tan fonsa. Sembla que [Ii es
totjorn...e per sempre !

Alor se passet quauqua-ren d’extraordinari:
FIDELA GARDAIRITZ, 'espasa magica qu’avia
plus pas ren de tenir d’a ment, s’escapet de la
torre maudicha e venguét rejonher son valent
Chivalier dau Ninféia.

Plus jamai fuguéron desseparats lei dos jovents
e plus pas jamai FIDELA GARDAIRITZ quitéet
son forreu.

Plus jamai nimai, d'un meteis biais, se
desseparéron LOGAISEL e NINFEIA... amé lo
valentos GALOELIS

Vaqu4i ben salat bén pebrat, mon conte es

acabat.
Papet Robert,
lo 30 d’Abriu 2002
festa de Sant Robé

ENIGMOS solucions
7 : lolibre. 8 :la cuillié

Per regraciar sei fidels lectors la DIRECCION, perfin de respectar lo famds principi de precaucion -
que la METEO saup pas se lo bronza-cuou sara possible d’estiu, se pensa que per cas de plueia, de
tempésta de néu o que que siegue de tsunamis — beléu politics - quauquei paginas de bona lectura
agradiva, optimista, clafida de bons sentiments e de “morala transparenta”, permetra ai parents e ai
drolles -que sabon ben mai que lei grands I'importéncia dau pantais- de passar un estiu a la sosta

sensa regrets.

Coma ditz lo proverbi : « Se d’estiu plou, resta a I’ostau. »

Au cop que ven, 'autun comenga (sideralament) lei 4-5 d’avost

e « a I’equinox, méfi a I'intox »

11






13



